
КОМИ РЕСПУБЛИКАЛӦН ОЛАНПАС
«Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса 
Каналан Сӧветӧн
2017 вося косму тӧлысь 20 лунӧ
1 статья. Пыртны «Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2014, 14 №, 244 ст.; 2015, 12 №, 154 ст.) татшӧм вежсьӧмъяс:
1. 2 статьяын:
1) 5 пунктын «лӧсьӧдӧм.» кыв вежны «лӧсьӧдӧм;» кывйӧн;
2) содтыны татшӧм сюрӧса 6 да 7 пунктъяс:
«6) челядьӧс шойччӧдан да налысь дзоньвидзалун бурмӧдан организацияясын безопаснӧй олан условиеяс лӧсьӧдӧм;
7) челядьӧс шойччӧдан да налысь дзоньвидзалун бурмӧдан организацияяслӧн услугаясӧн вӧдитчыны медыджыд позянлунсӧ могмӧдӧм.».
2. 7 статьяын:
1) 1 юкӧнын:
а) содтыны татшӧм сюрӧса 11 – 15 пунктъяс:
«11) Коми Республикаын челядьӧс шойччӧдан да налысь дзоньвидзалун бурмӧдан организацияяслӧн уджӧн веськӧдлан нормативнӧй инӧда актъяс примитӧм;
12) Коми Республика мутасын челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канму политика збыльмӧдӧм, сы лыдын налысь олӧм да дзоньвидзалун видзӧм могмӧдӧм;
13) челядьлысь шойччӧмсӧ, дзоньвидзалун бурмӧдӧмсӧ котыртан юкӧнын Россия Федерацияса оланпастэчаслӧн корӧмъясӧ кутчысьӧм бӧрся дінмуын канму видзӧдӧм;
14) челядьӧс шойччӧдан да налысь дзоньвидзалун бурмӧдан организацияясын налӧн олан кадколастӧ челядьлысь олӧм да дзоньвидзалун видзӧм могмӧдан мероприятиеяс збыльмӧдӧм;
15) челядьлысь шойччӧм, дзоньвидзалун бурмӧдӧм вылӧ инӧдъяссӧ доръян юкӧнын гражданалы, ӧтйӧза да мукӧд организациялы ӧтйӧза контроль збыльмӧдӧмын отсалӧм;»;
б) 5 пунктын «реестр нуӧдӧм» кывъяс вежны «реестр лӧсьӧдӧм да нуӧдӧм» кывъясӧн;
2) 2 юкӧнын «1, 4-7 пунктъясын» кывъяс вежны «1 – 15, 4-7 пунктъясын» кывъясӧн.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, медым могмӧдны тайӧ Оланпас олӧмӧ пӧртӧмсӧ.
Коми Республикаса Юралысь

